LIGJ
Nr. 9887, daté 10.03.2008, ndryshuar me ligjin Nr. 48/2012

“PER MBROJTJEN E TE DHENAVE PERSONALE”

Né mbéshtetje té neneve 78 dhe 83 pika 1 té Kushtetutés, me propozimin e Kaéshillit té
Ministrave,

KUVENDI | REPUBLIKES SE SHQIPERISE
VENDOSI:

KREU |
DISPOZITA TE PERGJITHSHME

Neni 1
Objekti

Ky ligj ka pér objekt pércaktimin e rregullave pér mbrojtjen dhe pérpunimin e ligjshém té té
dhénave personale.

Neni 2
Parim i pérgjithshém

Pérpunimi i ligjshém i té dhénave personale béhet duke respektuar dhe garantuar té drejtat dhe
lirité themelore té njeriut dhe, né vecanti, té drejtén e ruajtjes sé jetés private.

Neni 3
Pérkufizime

Né kété ligj termat e méposhtém kané kéto kuptime:

1. “T€ dhéna personale” éshté ¢do informacion né lidhje me njé person fizik, té identifikuar ose
té identifikueshém, direkt ose indirekt, né vecanti duke iu referuar njé numri identifikimi ose njé
a mé shumé faktoréve té vecanté pér identitetin e tij fizik, fiziologjik, mendor, ekonomik,
kulturor apo social.



2. “E dhéné gjyqésore” éshté ¢do e dhéné lidhur me vendimet né fushén e gjykimeve penale,
civile, administrative apo me dokumentimet né regjistrat penalé, civilé, ato té dénimeve
administrative etj.

3. “E dhéné anonime” &shté ¢do e dhéné, qé né origjiné ose gjat€ pérpunimit, nuk mund t’i
shogérohet njé individi, té identifikuar ose té identifikueshém.

4. “T¢€ dhéna sensitive” €shté ¢do informacion pér personin fizik, q€ ka té béjé me origjinén e tij,
racore ose etnike, mendimet politike, anétarésimin né sindikata, besimin, fetar apo filozofik,
dénimin penal, si dhe té dhéna pér shéndetin dhe jetén seksuale.

5. “Kontrollues” éshté ¢do person fizik ose juridik, autoritet publik, agjenci apo ndonjé organ
tjetér qé, vetém apo sé bashku me té tjeré, pércakton géllimet dhe ményrat e pérpunimit té té
dhénave personale, né pérputhje me ligjet dhe aktet nénligjore té fushés, dhe pérgjigjet pér
pérmbushjen e detyrimeve té pércaktuara né kété ligj.

6. “Subjekt i t€ dhénave personale” éshté ¢do person fizik, té cilit i pérpunohen té dhénat
personale.

7. “Pérpunues” €shté ¢do person fizik ose juridik, autoritet publik, agjenci apo ndonjé organ
tjetér gé pérpunon té dhéna personale né emér té kontrolluesit.

8. “Sistem arkivimi” &shté ¢do grup i strukturuar i t€ dhénave personale, t& cilat jané té
aksesueshme né bazé té kritereve specifike, té centralizuara, té decentralizuara ose té shpérndara
né njé bazé, funksionale ose gjeografike.

9. “Mjete pé€rpunimi” jané mjetet automatike, gjysmautomatike dhe mekanike g€ p&rpunojné té
dhéna personale.

10. “Instrumentet elektronike” jané kompjuteri, programet kompjuterike dhe cdo mijet,
elektronik ose automatik, me té cilat béhet pérpunimi.

11. “Tregtim 1 drejtpérdrejté” éshté komunikimi me ¢do mjet dhe ményré i materialit reklamues,
duke pérdorur té dhénat personale té personave fiziké ose juridiké, té agjencive ose njésive té
tjera, me ose pa ndérmjetésim.

12. “Pérpunim i t&€ dhénave personale” éshté ¢do veprim ose grup veprimesh, té cilat jané kryer
mbi té dhénat personale, me mjete automatike ose jo, té tilla si mbledhja, regjistrimi, organizimi,
ruajtja, pérshtatja ose ndryshimi, rikthimi, konsultimi, shfrytézimi, transmetimi, shpérndarja ose
ndryshe duke véné né dispozicion, shtrirja ose kombinimi, fotografimi, pasqyrimi, hedhja,
plotésimi, seleksionimi, bllokimi, asgjésimi ose shkatérrimi, edhe né qofté se nuk jané té
regjistruara né njé banké té dhénash.

13. “Marrés” €shté ¢do person fizik ose juridik, autoritet publik, agjenci apo ndonjé organ tjetér
té cilit i jané dhéné té dhénat e njé palé té treté ose jo. Autoritetet, té cilat mund té marrin té
dhéna né kuadrin e njé hetimi té vecanté, nuk konsiderohen si marrés.

14. “I ngarkuar” €sht€ personi q€ kryen pérpunimin e t€ dhénave, me autorizim nga titullari ose
personi pérgjegjés.

15. “Palé e tret€” éshté ¢do person fizik ose juridik, autoritet publik, agjenci apo ndonjé organ
tjetér, pérveg subjektit té té dhénave, kontrolluesit, pérpunuesit dhe personave, té cilét, nén
autoritetin e drejtpérdrejté té kontrolluesit apo pérpunuesit, jané té autorizuar té pérpunojné té
dhéna.

16. “Transmetim” €shté transferimi i t€ dhénave personale te marrésit.



17. “Mbikéqyrje” éshté ndjekja me kujdes e pérpunimit té t€ dhénave personale nga té gjithé
kontrolluesit dhe pérpunuesit, népérmjet bashképunimit, kontrollit, hetimit administrativ dhe
inspektimit, pér parandalimin e shkeljeve dhe, kur ka vend, edhe vendosja e sanksioneve
administrative pér té siguruar zbatimin e urdhrave, té udhézimeve dhe rekomandimeve té
Komisionerit, duke respektuar té drejtat dhe lirité themelore té njeriut.

18. “Monitorim i t€ dhénave personale” éshté puna e vazhdueshme, gjithépérfshirése, efikase dhe
e planifikuar e institucionit né kéto drejtime: udhéheqgje, drejtim, organizim, ndihmé,
bashképunim, takime sensibilizimi e njohjeje, orientim, raportim né Kuvend, publikim,
shpjegime té ndryshme, dhénie pérgjigjeje té ankimeve, veprimtari, seminare e leksione,
aktivitete, dokumentim, hartim rregullash, marréveshje, kontrata, udhézime, vendime,
rekomandime, kontroll i zbatimit té€ gjobave, krijim e hapje e regjistrave, si dhe pér céshtje té
tjera gé lidhen me ushtrimin e rregullt té veprimtarisé.

19. “Komunikim” éshté komunikimi i té dhénave personale njé ose mé shumé subjekteve té
caktuara, té ndryshme nga i interesuari, nga pérfagésuesi i titullarit né territorin e vendit, nga
pérgjegjésit dhe té ngarkuarit, né ¢do formé, edhe pérmes vénies né dispozicion ose pér
konsultime.

20. “Pérhapje” éshté komunikimi i informacionit pér té¢ dhénat personale paléve té papércaktuara,
né c¢farédo forme, edhe pérmes vénies né dispozicion ose konsultimit.

21. “Bllokim” é&shté ruajtja e té dhénave personale duke pezulluar pérkohésisht ¢do veprim
tjetér pérpunimi.

22. “Transferim ndérkombétar” éshté dhénia e t€ dhénave personale marrésve né shtetet e huaja.
23. “Vendimmarrje automatike” €sht€é nj€ lloj vlerésimi pér individét, i kryer krejtésisht né
ményré automatike, pa ndérhyrjen e individit.

24. “Pélqim 1 subjekteve té t€ dhénave” éshté ¢do deklaraté me shkrim, e dhéné shprehimisht me
vullnet té ploté e té liré dhe duke gené né dijeni té ploté pér arsyen pse té dhénat do té
pérpunohen, ¢cka nénkupton gé subjekti i té dhénave pranon qé té pérpunohen té dhénat e tij.

25. “Qéllimi historik” &éshté qéllimi pér studime, hulumtime, kérkime dhe dokumentim té
figurave, fakteve dhe rrethanave té sé kaluarés.

26. “Qéllimi statistikor” éshté qéllimi pér hulumtime statistikore, prodhim té t€ dhénave
statistikore edhe népérmjet sistemit informativ statistikor.

27. “Qéllimi shkencor” &shté qéllimi pér studime dhe hulumtime sistematike, gé finalizon
zhvillimin e dijeve shkencore né njé sektor té caktuar.

Neni 4
Fusha e zbatimit

1. Ky ligj zbatohet pér pérpunimin e té dhénave personale, plotésisht ose pjesérisht, népérmjet
mjeteve automatike, si dhe pér pérpunimin me mjete té tjera té té dhénave personale, gé mbahen
né njé sistem arkivimi apo kané pér géllim té formojné pjesé té sistemit té arkivimit.
2. Ky ligj zbatohet pér pérpunimin e té dhénave personale nga:



a) kontrollues té vendosur né Republikén e Shqipérisé;

b) misionet diplomatike ose zyrat konsullore té shtetit shqiptar;

c) kontrollues, té cilét nuk jané té vendosur né Republikén e Shqipérisé, por gé e ushtrojné
veprimtariné népérmjet pérdorimit t¢ ¢do mjeti, gé ndodhet né Republikén e Shqipérisé.
3. Né rastet e parashikuara né shkronjén "c" té pikés 2 té kétij neni, kontrolluesi cakton njé
pérfagésues, i cili duhet té jeté i vendosur né Republikén e Shqipérisé. Parashikimet e kétij ligji,

qé zbatohen nga kontrolluesit, zbatohen edhe pér pérfagésuesit e tyre.
3/1. Ky ligj zbatohet edhe pér autoritetet zyrtare gé pérpunojné té dhéna personale né fushat e

parashikuara né pikén 2, té nenit 6, té kétij ligji.

4. Ky ligj nuk zbatohet pér pérpunimin e té dhénave:

a) pér persona fiziké, pér géllime thjesht familjare ose personale;

b) vetém pér rastet kur jepet informacion pér persona publiké zyrtaré ose punonjés té
administratés publike (shtetérore), népérmjet té cilit pasqyrohet aktiviteti publik, administratativ
ose ¢éshtje lidhur me detyrén e tyre.

KREU I
PERPUNIMI | TE DHENAVE PERSONALE

Neni 5
Mbrojtja e té dhénave personale

1. Mbrojtja e té dhénave personale bazohet:

a) né pérpunimin né ményré té drejté dhe té ligjshme;

b) né grumbullimin pér géllime specifike, té pércaktuara garté, e legjitime dhe né pérpunimin né
pérputhje me kéto géllime;

C) né mjaftueshmériné e té dhénave, té cilat duhet té lidhen me géllimin e pérpunimit dhe t& mos
e tejkalojné kété géllim;

¢) né saktésiné gé té dhénat duhet té kené dhe, kur éshté e nevojshme, duhet té pérditésohen;
duhet ndérmarré ¢do hap i arsyeshém pér té fshiré apo korrigjuar té dhéna té pasakta apo té
paplota, né lidhje me géllimin pér té cilin jané mbledhur apo pér té cilin pérpunohen mé tej;
d) né mbajtjen né até formé, gé té lejojé identifikimin e subjekteve té t& dhénave pér njé kohé,
por jo mé tepér sesa éshté e nevojshme pér géllimin, pér té cilin ato jané grumbulluar ose
pérpunuar mé tej.

2. Kontrolluesi éshté pérgjegjés pér zbatimin e kétyre kérkesave né té gjitha pérpunimet
automatike ose me mjete té tjera té té dhénave.



Neni 6
Kriteret ligjore pér pérpunimin

1. Té dhénat personale pérpunohen vetém:

a) nése subjekti i té dhénave personale ka dnhéné pélgimin;

b) nése pérpunimi éshté thelbésor pér pérmbushjen e njé kontrate, pér té cilén subjekti i té
dhénave éshté palé kontraktuese, apo pér diskutime ose ndryshime té njé projekti/kontrate me
propozimin e subjektit té té dhénave;

C) pér té mbrojtur interesat jetiké té subjektit té té dnénave;

¢) pér pérmbushjen e njé detyrimi ligjor té kontrolluesit;

d) pér kryerjen e njé detyre ligjore me interes publik ose ushtrimin e njé kompetence té
kontrolluesit ose té njé pale té& treté, sé cilés i jané pérhapur té dhénat;
dh) nése éshté thelbésor pér mbrojtjen e té drejtave dhe interesave legjitime té kontrolluesit,
marrésit apo personave té tjeré té interesuar. Por, né ¢do rast, pérpunimi i té dhénave personale
nuk mund té jeté né kundérshtim té hapur me té drejtén e subjektit t& t&¢ dhénave pér mbrojtjen e
jetés personale dhe private.

2. Pérpunimi i té dhénave personale, té pércaktuara né kuadér té veprimtarive té parandalimit dhe
ndjekjes penale, pér kryerjen e njé vepre penale kundér rendit publik dhe té veprave té tjera né
fushén e té drejtés penale, si dhe né fushén e mbrojtjes dhe sigurisé kombétare, kryhet nga

autoritetet zyrtare té pércaktuara né ligj.
3. Kontrolluesi apo pérpunuesi, gé merret me pérpunimin e té dhénave personale, me géllim

ofrimin e mundésive pér biznes apo té shérbimeve, mund té pérdoré pér kété géllim té dhéna
personale t€ marra nga lista publike té dhénash. Kontrolluesi apo pérpunuesi nuk mund té
vazhdojé pérpunimin mé tej té té dhénave té specifikuara né kété paragraf, nése subjekti i té
dhénave ka shprehur mospajtim ose ka kundérshtuar pérpunimin e métejshém té tyre. Asnjé e
dhéné personale shtesé nuk mund t’i bashkélidhet té dhénave té specifikuara mé lart, pa p&lqimin
e subjektit té té dnénave.

4. Kontrolluesit i lejohet t&é mbajé né sistemin e vet té arkivimit t&€ dhénat personale edhe pasi
subjekti ka kundérshtuar pérpunimin, sipas pikés 3 té kétij neni. Kéto té dhéna mund té pérdoren
pérséri vetém nése subjekti i té dhénave personale jep pélgimin.

5. Mbledhja e té dhénave personale, gé lidhen né ményré unike me njé subjekt té dhénash, pér
arsye té tregtimit té drejtpérdrejté, lejohet vetém nése subjekti i té dnénave ka dhéné pélgimin e
shprehur garté.

Neni 7
Pérpunimi i té dhénave sensitive

1. Me pérjashtim té rasteve té parashikuara né pikat 2 dhe 3 té kétij neni, ndalohet pérpunimi i té
dhénave, gé zbulojné origjinén racore ose etnike, mendimet politike, anétarésiné né sindikata,



besimin fetar apo filozofik, dénimet penale, si dhe shéndetin dhe jetén seksuale.
2. Pérpunimi i té dhénave sensitive béhet vetém nése:

a) subjekti i t& dhénave ka dhéné pélgimin, gé mund té revokohet né ¢do cast dhe e bén té
paligjshém pérpunimin e métejshém té té dhénave;

b) éshté né interesin jetik té subjektit t& t& dhénave ose té njé personi tjetér dhe subjekti i té
dhénave éshté fizikisht ose mendérisht i paafté pér té dhéné pélgimin e vet;

c) autorizohet nga autoriteti pérgjegjés pér njé interes té réndésishém publik, nén masa té
pérshtatshme mbrojtése;

¢) lidhet me té dhéna, gé jané béré haptazi publike nga subjekti i t€ dhénave ose éshté i
nevojshém pér ushtrimin apo mbrojtjen e njé té drejte ligjore;

d) té dhénat pérpunohen pér géllime historike, shkencore ose statistikore, nén masa té
pérshtatshme mbrojtése;

dh) té dhénat kérkohen pér géllime té mjekésisé parandaluese, diagnostikimit mjekésor, sigurimit
té kujdesit shéndetésor, kurimit, menaxhimit té shérbimeve té kujdesit shéndetésor dhe pérdorimi
I tyre kryhet nga personeli mjekésor ose persona té tjeré, gé kané detyrimin pér ruajtjen e
fshehtésisé;

e) té dhénat pérpunohen nga organizatat jofitimprurése politike, filozofike, fetare ose
sindikaliste, pér géllime té veprimtarisé té tyre té ligjshme, vetém pér anétarét, sponsorizuesit ose
personat e tjeré, gé kané lidhje me veprimtariné e tyre. Kéto té dhéna nuk u béhen té ditura njé
pale té treté, pa pélgimin e subjektit té té€ dhénave, pérveg kur parashikohet ndryshe né ligj;

€) pérpunimi éshté i nevojshém pér pérmbushjen e detyrimit ligjor dhe té té drejtave specifike té
kontrolluesit né fushén e punésimit, né pérputhje me Kodin e Punés.

Neni 8
Transferimi ndérkombétar

1. Transferimi ndérkombétar i té dhénave personale kryhet, me marrés, nga shtete me njé nivel té
mjaftueshém té mbrojtjes sé té€ dhénave personale. Niveli i mbrojtjes sé té dhénave personale pér
njé shtet pércaktohet duke vlerésuar té gjitha rrethanat lidhur me pérpunimin, natyrén, géllimin
dhe kohézgjatjen e tij, shtetin e origjinés dhe destinacionin pérfundimtar, aktet ligjore dhe
standardet e sigurisé né fugi né shtetin marrés. Shtetet, gé kané nivel té mjaftueshém té mbrojtjes
sé té dhénave, pércaktohen me vendim té Komisionerit.

2. Transferimi ndérkombétar i té dhénave personale me njé shtet, gé nuk ka nivel té mjaftueshém
té mbrojtjes sé té dhénave personale mund té béhet nése:

a) autorizohet nga akte ndérkombétare, té ratifikuara nga Republika e Shqipérisé dhe gé jané té
zbatueshme né ményreé té drejtpérdrejté;

b) subjekti i té dhénave ka dhéné pélgimin pér transferim ndérkombétar;

c) transferimi é&shté i nevojshém pér kryerjen e kontratés ndérmjet subjektit té t€ dhénave dhe
kontrolluesit ose pér zbatimin e masave parakontraktore, té marra si pérgjigje ndaj kérkesés sé



subjektit, ose transferimi é&shté i nevojshém pér pérmbushjen apo kryerjen e njé kontrate
ndérmjet kontrolluesit dhe njé pale té treté, né interes té subjektit té té& dhénave;
d) éshté i nevojshém pér mbrojtjen e interesave jetésoré té subjektit té té dhénave;
dh) éshté i nevojshém apo pérbén njé kérkesé ligjore pér njé interes té réndésishém publik ose
pér ushtrimin dhe mbrojtjen e njé té drejte ligjore;

e) éshté béré nga njé regjistér, i cili éshté i hapur pér késhillime dhe siguron informacion pér
publikun né pérgjithési.

3. Shkémbimi i té dhénave personale me pérfagésité diplomatike té geverive té huaja ose
institucionet ndérkombétare né Republikén e Shqipérisé vlerésohet transferim ndérkombétar.

Neni 9
Transferimi ndérkombétar i té dhénave gé duhet té autorizohen

1. Transferimi ndérkombétar i té dnénave personale me njé shtet, gé nuk ka nivel té mjaftueshém
té mbrojtjes sé té dhénave, né raste té tjera nga ato té parashikuara né nenin 8 té kétij ligji, béhet
me autorizim té komisionerit kur parashtrohen siguri té mjaftueshme né lidhje me mbrojtjen e
privatésisé dhe té té drejtave e lirive themelore té njeriut, si dhe né lidhje me ushtrimin e sé
drejtés pérkatése.

2. Komisioneri, pasi bén vlerésimin sipas pércaktimeve té pikés 1 té kétij neni dhe té pikés 1 té
nenit 8, mund té japé autorizimin pér transferimin e té dhénave personale né shtetin marrés, duke
pércaktuar kushte dhe detyrime.

3. Komisioneri nxjerr udhézime pér lejimin e disa kategorive té transferimeve ndérkombétare té
té dhénave personale né njé shtet gé nuk ka nivel t& mjaftueshém té mbrojtjes sé té dhénave
personale. Né kéto raste, kontrolluesi pérjashtohet nga kérkesa pér autorizim.

4. Kontrolluesi, pérpara transferimit té té dhénave, bén kérkesé pér autorizim te komisioneri. Né
kérkesé kontrolluesi duhet té garantojé respektimin e interesave pér ruajtjen e sekretit té subjektit
té té dhénave jashté Republikés sé Shqipérisé.

KREU Il
PERPUNIMI | VECANTE | TE DHENAVE

Neni 10
Pérpunimi pér géllime historike, shkencore dhe statistikore

1. Té dhénat personale, t& mbledhura pér ¢farédolloj géllimi, mund té pérpunohen mé tej pér
géllime historike, shkencore ose statistikore, duke siguruar se nuk jané pérpunuar, pér té marré
masa ose vendime pér njé individ.



2. Transmetimi i té dhénave sensitive pér kérkimet shkencore béhet vetém kur ekziston njé
interes i réndésishém publik. Té dhénat personale pérdoren vetém nga persona, té cilét jané té
detyruar té ruajné konfidencialitetin.

3. Né rastet kur pérdorimi i té dhénave béhet né njé formé, gé lejon identifikimin e subjektit té té
dhénave, té dhénat duhet té kodohen menjéheré, né ményré qé subjektet t& mos jené mé té
identifikueshme. Té dhénat personale té koduara pérdoren vetém nga persona, té cilét jané té
detyruar té ruajné konfidencialitetin.

Neni 11
Pérpunimi i té dhénave personale dhe e liria té shprehurit

1. Komisioneri pércakton me udhézim té vecanté kushtet dhe kriteret kur, pér qéllime gazetarie,
letrare dhe artistike, mund té béhen pérjashtime nga detyrimet gé rrjedhin nga nenet 5, 6, 7, 8, 18
dhe 21 té kétij ligji.

2. Pérjashtimet, sipas kétij neni, mund té lejohen deri né até masé, pér aq sa ato pajtojné té
drejtén pér mbrojtjen e té dhénave personale me rregullat gé administrojné liriné e informimit.

3. Veprimet e kontrolluesit ose pérpunuesit, né kundérshtim me pikat e mésipérme dhe kodin etik
pérbéjné kundérvajtje administrative.

KREU IV
TE DREJTAT E SUBJEKTIT TE TE DHENAVE

Neni 12
E drejta pér akses

1. Cdo person ka té drejté qé pa pagesé me kérkesé me shkrim, t€ marré nga kontrolluesi:
a) konfirmimin nése té dhénat personale po i pérpunohen ose jo, informacion pér géllimin e
pérpunimit, pér kategorité e té dhénave té pérpunuara dhe pér marrésit e kategorité e marrésve, té
ciléve u pérhapen té dnhénat personale;

b) né njé formé té kuptueshme, té dhénat personale dhe informacionin e disponueshém pér
burimin e tyre;

C) né rastet e vendimeve automatike, sipas nenit 14 té kétij ligji, informacion pér logjikén e
pérfshiré né vendimmarrje.

Informacioni pér té dhénat komunikohet né formén, né té cilén ishin né kohén kur éshté béré
kérkesa.

2. Kontrolluesi, brenda 30 ditéve nga data e marrjes sé kérkesés, informon subjektin e té dhénave
ose i shpjegon atij arsyet e mosdhénies sé informacionit.



3. E drejta pér akses, sipas pikés 1 té kétij neni, ushtrohet né pérputhje me parimet kushtetuese té
lirisé sé shprehjes dhe informacionit, lirisé sé shtypit dhe sekretit profesional dhe mund té
kufizohet, nése cenon interesat e sigurisé kombétare, politikén e jashtme, interesat ekonomiké
dhe financiaré té shtetit, parandalimin dhe ndjekjen e veprave penale.

4. E drejta e aksesit nuk mund té ushtrohet né rastet e parashikuara né pikén 1 té nenit 10 té kétij
ligji.

5. Né rast se aksesi mohohet, duke argumentuar se cenohen interesat e sigurisé kombétare,
politika e jashtme, interesat ekonomiké dhe financiaré té shtetit, parandalimi dhe ndjekja e
veprave penale ose liria e shprehjes dhe informimit apo liria e shtypit, subjekti i t¢ dhénave mund
t'i kérkojé komisionerit té€ kontrollojé pérjashtimin né rastin konkret. Komisioneri informon
subjektin e té dhénave pér masat e marra.

Neni 13
E drejta pér té kérkuar bllokimin, korrigjimin ose fshirjen

1. Cdo subjekt i t& dhénave ka té drejté té kérkojé bllokimin, korrigjimin ose fshirjen e té
dhénave pa pagesé, kur vihet né dijeni se té dhénat rreth tij nuk jané té rregullta, té vérteta, té
plota ose jané pérpunuar dhe mbledhur né kundérshtim me dispozitat e kétij ligji.
2. Kontrolluesi, brenda 30 ditéve nga data e marrjes sé kérkesés sé subjektit té té dhénave, duhet
ta informojé até pér pérpunimin e ligjshém té té dhénave, kryerjen ose moskryerjen e bllokimit,
korrigjimit apo té fshirjes.

3. Kur kontrolluesi nuk bén bllokimin, korrigjimin ose fshirjen e té dhénave té kérkuara prej tij,
subjekti i té dhénave ka té drejté té ankohet te komisioneri.

Neni 14
Vendimmarrja automatike

1. Cdo person ka té drejté té mos jeté subjekt i vendimeve, té cilat shkaktojné efekte ligjore pér té
ose ndikojné né ményré té réndésishme tek ai dhe kur vendimi éshté bazuar vetém né pérpunimin
automatik té té dhénave, gé synojné té vlerésojné disa aspekte personale, gé lidhen me té,
vecanérisht, efektivitetin né puné, besueshmériné ose sjelljen.

2. Njé person mund té jeté subjekt i njé vendimi té marré, sipas pikés 1 té kétij neni, kur vendimi:
a) éshté marré gjaté lidhjes ose zbatimit té njé kontrate, nése kérkesa e paragitur nga subjekti i té
dhénave pér lidhjen ose zbatimin e kontratés éshté pérmbushur, ose nése ka masa té
pérshtatshme pér t€ mbrojtur interesat e tij té ligjshém, té tillé si mundési gé e lejojné até té
parashtrojé piképamijet e tij;

b) autorizohet nga njé ligj, i cili, gjithashtu, parashikon masa pér té¢ mbrojtur interesat e ligjshém
té subjektit té té dhénave.



Neni 15
E drejta e subjektit té té dhénave pér té kundérshtuar

1. Subjekti i t& dhénave ka té drejté té kundérshtojé, né cdo kohé, mbéshtetur né ligj, pérpunimin
e té dhénave rreth tij, sipas shkronjave "d" dhe "dh™ té nenit 6 té kétij ligji, pérvec kur
parashikohet ndryshe me ligj.

2. Subjekti i té dnhénave ka té drejté pa pagesé t'i kérkojé kontrolluesit t¢ mos fillojé ose, nése
pérpunimi ka filluar, té ndalojé pérpunimin e té dhénave personale, gé lidhen me t&, pér géllime
té tregtimit té drejtpérdrejté si dhe té informohet pérpara pérhapjes pér heré té paré té té dhénave
personale pér kété géllim.

Neni 16
E drejta pér t'u ankuar

1. Cdo person, gé pretendon se i jané shkelur té drejtat, lirité dhe interesat e ligjshém pér té
dhénat personale, ka té drejté té ankohet ose té njoftojé komisionerin dhe té kérkojé ndérhyrjen e
tij pér vénien né vend té sé drejtés sé shkelur. Pas kétij ankimi, né pérputhje me Kodin e
Procedurés Civile, subjekti i t¢ dhénave mund té ankohet né gjykaté.

2. Né rast se subjekti i t& dhénave ka béré ankim, kontrolluesi nuk ka té drejté té€ ndryshojé té
dhénat personale deri né dhénien e vendimit pérfundimtar.

Neni 17
Kompensimi i démit

Cdo person, té cilit i &shté shkaktuar njé dém, si rezultat i pérpunimit té paligjshém té té dhénave

personale, ka té& drejté t’i kérkojé kontrolluesit kompensim, sipas rregullave t€ pércaktuara né
Kodin Civil.

KREU V
DETYRIMET E KONTROLLUESIT DHE TE PERPUNUESIT

Neni 18
Detyrimi pér informim

1. Kontrolluesi, kur mbledh té dhéna personale, duhet té informojé subjektin e té dhénave pér
fushén dhe géllimin, pér t€ cilin do té pérpunohen té dhénat personale, pér personin qé do t’i
pérpunojé té dhénat, pér ményrén e pérpunimit, pérvec rastit kur subjekti i t& dhénave éshté né



dijeni té kétij informacioni. Kontrolluesi duhet té informojé subjektin e té dhénave pér té drejtén
pér akses, si dhe té drejtén pér korrigjim té té dhénave té tij.

2. Né rast se kontrolluesi pérpunon té dhéna personale, té€ marra nga subjekti i t& dhénave, ai
éshté i detyruar té informojé subjektin e té dhénave nése dhénia e té dhénave personale éshté e
detyrueshme apo vullnetare. Nése subjekti i té dhénave, né bazé té njé akti ligjor ose nénligjor,
éshté i detyruar té japé té dhéna personale pér pérpunim, kontrolluesi e informon edhe rreth kétij
fakti, si dhe rreth pasojave té refuzimit té dnénies sé té dhénave personale.

3. Kontrolluesi nuk éshté i detyruar té japé informacion dhe té informojé pér rastet kur té dhénat
personale nuk jané marré nga subjekti i t€ dhénave, nése:

a) ai pérpunon té dhéna personale ekskluzivisht pér géllime historike, statistikore dhe pér
kérkime shkencore dhe nése dhénia e kétij informacioni éshté e pamundur, ose kérkon pérpjekje
joproporcionale;

b) ai detyrohet té kryejé pérpunimin e té dhénave personale né bazé té njé parashikimi ligjor;

c) ai pérpunon té dhéna té béra publike;

¢) ai pérpunon té dhéna personale, té marra me pélgimin e subjektit té t& dhénave.

4. Kontrolluesi, gjaté pérpunimit t& t&€ dhénave personale, sipas shkronjés “dh” t& pikés 1 té nenit
6 dhe shkronjés “¢” t€ pikés 2 t&€ nenit 7, n€ lidhje me ushtrimin apo mbrojtjen e té drejtave té
ligjshme, éshté i detyruar té informojé subjektin e té dhénave rreth pérpunimit té té dhénave té
tij.

5. Detyrimi pér informim, gé rregullohet me kété nen, mund té kryhet nga pérpunuesi né emér té
kontrolluesit.

Neni 19
Detyrimi pér korrigjim ose fshirje

1. Kontrolluesi kryen veté ose me kérkesé té subjektit t& té€ dhénave bllokimin, korrigjimin ose
fshirjen e té dhénave personale, kur véren se jané té parregullta, té pavérteta, té paplota ose jané
pérpunuar né kundérshtim me dispozitat e kétij ligji.

2. Kontrolluesi, brenda 30 ditéve nga marrja e kérkesés sé subjektit té té dhénave, informon
subjektin e té dhénave pér kryerjen apo moskryerjen e bllokimit, korrigjimit ose té fshirjes.
3. Kontrolluesi informon marrésin e té dhénave personale pér korrigjimin ose fshirjen e té
dhénave personale, té transmetuara para korrigjimit apo fshirjes.

Neni 20
Detyrimet e pérpunuesit

1. Kontrolluesit, pér pérpunimin e té dhénave personale, mund té punésojné pérpunues, té cilét
garantojné pérdorimin e ligjshém dhe té sigurt té té dhénave. Cdo pérpunues i té dhénave
personale ka kéto detyrime:



a) té pérpunojé té dhénat vetém né pérputhje me udhézimet e kontrolluesit; té mos i transmetojé
ato, pérvec kur ka marré udhézim nga kontrolluesi;

b) t& marré té gjitha masat e sigurisé, sipas kétij ligji dhe té punésojé operatoré, té cilét kané
detyrimin pér ruajtjen e fshehtésisé;

c) té krijojé, né marréveshje me kontrolluesin, kushtet e nevojshme teknike dhe organizative pér
pérmbushjen e detyrimeve té kontrolluesit, pér té siguruar té drejtat e subjekteve té té€ dhénave
personale;

¢) t'i dorézojé kontrolluesit, pas pérfundimit té shérbimit t€ pérpunimit, té€ gjitha rezultatet e
pérpunimit dhe dokumentacionit, gé pérmban té dhéna ose t'i mbajé apo t'i shkatérrojé ato me
kérkesé té kontrolluesit;

d) té véré né dispozicion té kontrolluesit té gjithé informacionin e nevojshém, pér té kontrolluar
pérputhshmériné me detyrimet, gé rrjedhin sipas shkronjave té mésipérme.

2. Detyrimet e pikés 1 pércaktohen né kontratén e shkruar e kontrolluesit me pérpunuesin.

KREU VI
NJOFTIMI

Neni 21
Pérgjegjésia pér té njoftuar

1. Cdo kontrollues duhet té njoftojé komisionerin pér pérpunimin e té dhénave personale, pér té
cilat éshté pérgjegjés. Njoftimi duhet té béhet para se kontrolluesi té pérpunojé té dhénat pér heré
té paré ose kur kérkohet ndryshimi i gjendjes sé njoftimit té pérpunimit, sipas nenit 22 té kétij
ligji, té njoftuar mé paré.

2. Pérjashtohet nga detyrimi pér té njoftuar pérpunimi i té dhénave personale, me géllim mbajtjen
e njé regjistri, i cili, né pérputhje me ligjin ose aktet nénligjore, siguron informacion pér publikun
né pérgjithési.

3. Pérjashtohen nga detyrimi pér té njoftuar té& dhénat personale gé pérpunohen, me géllim
mbrojtjen e institucioneve kushtetuese, té interesave té sigurisé kombétare, politikés sé jashtme,
interesave ekonomiké ose financiaré té shtetit, apo pér parandalimin e ndjekjen e veprave penale.
4. Rastet e tjera, pér té cilat njoftimi nuk éshté i nevojshém, pércaktohen me vendim té
Komisionerit.

Neni 22
Pérmbajtja e njoftimit

Njoftimi duhet té pérmbajé:
a) emrin dhe adresén e kontrolluesit;



b) géllimin e pérpunimit té té dhénave personale;

c) kategorité e subjekteve té té dhénave dhe kategorité e té€ dhénave personale;

¢) marrésit dhe kategorité e marrésve té té dhénave personale;

d) propozimin pér transferimet ndérkombétare qé kontrolluesi synon té kryejé;
dh) njé pérshkrim té pérgjithshém té masave pér siguriné e té dhénave personale.

Neni 23
Procedura e shqyrtimit

Komisioneri shqyrton té gjitha njoftimet dhe kur njoftimi éshté i pamjaftueshém, ai urdhéron
kontrolluesin té plotésojé pérmbajtjen e njoftimit, duke pércaktuar edhe afatin kohor.

Nése kontrolluesi nuk plotéson pérmbajtjen e njoftimit brenda afatit té pércaktuar, njoftimi konsiderohet i
pakryer.

Neni 24
Kontrolli paraprak

1. Autorizimi i komisionerit kérkohet pér:

a) pérpunimin e té dhénave sensitive, sipas shkronjés "c" té pikés 2 té nenit 7 té Kkétij ligji;
b) pérpunimin e té dhénave personale, sipas pikés 1 té nenit 9 té kétij ligji.

2. Nése pérpunimi i té dhénave, sipas pikés 1 té& kétij neni, autorizohet nga njé dispozité ligjore, nuk
kérkohet autorizim nga komisioneri.

Neni 25
Fillimi i p&rpunimit

1. Pérpunimi i t& dhénave fillon pas njoftimit.
2. Pérpunimi i té dhénave, pér té cilat kérkohet autorizim, sipas pikés 1 té nenit 24 té kétij ligji, mund té
fillojé vetém pas marrjes sé autorizimit.

Neni 26
Publikimi i pérpunimeve

1. Pér té dhénat gé kérkohet autorizim, merret vendim i vecanté dhe pasqyrohet né regjistrin gé
administronet nga komisioneri, i cili ésht¢ i hapur pér njohje pér c¢do person.
2. Regjistrimi duhet té pérmbajé informacionin, sipas nenit 22 té kétij ligji, pérve¢ informacionit té
pércaktuar né shkronjén "dh" t& nenit 22 té kétij ligji, i cili nuk publikohet.



3. Kontrolluesi i pérjashtuar nga detyrimi pér njoftim duhet té béjé té disponueshme, té paktén, té dhénat
pér emrin dhe adresén, kategorité e té dhénave personale té pérpunuara, géllimet e pérpunimeve,
kategorité e marrésve.

Nése do té béhet transferim ndérkombétar i t€ dhénave, kontrolluesi éshté i detyruar té
njoftojé Komisionerin.
4. Ky nen nuk zbatohet pér pérpunime pér mbajtjen e njé regjistri, i cili, né pérputhje me ligjin
apo aktet nénligjore, siguron informacion pér publikun né pérgjithési.
5. Komisioneri vendos pér ¢regjistrimin e kontrolluesit, kryesisht ose me kérkesén e tij, nése
géllimi ose qgéllimet, pér té cilat éshté kryer njoftimi dhe regjistrimi, pushojné sé ekzistuari.

KREU VI
SIGURIA E TE DHENAVE PERSONALE

Neni 27
Masat pér siguriné e té dhénave personale

1. Kontrolluesi ose pérpunuesi merr masa organizative dhe teknike té pérshtatshme pér té
mbrojtur té dhénat personale nga shkatérrime té paligjshme, aksidentale, humbje aksidentale, pér
té mbrojtur aksesin ose pérhapjen nga persona té paautorizuar, vecanérisht kur pérpunimi i té
dhénave béhet né rrjet, si dhe nga cdo formé tjetér e paligjshme pérpunimi.
2. Kontrolluesi merr kéto masa té vecanta sigurie:

a) pércakton funksionet ndérmjet njésive organizative dhe operatoréve pér pérdorimin e té
dhénave;

b) pérdorimi i té dhénave béhet me urdhér té njésive organizative ose té operatoréve té
autorizuar;

c) udhézon operatorét, pa pérjashtim, pér detyrimet qé kané, né pérputhje me kété ligj dhe
rregulloret e brendshme pér mbrojtjen e té dhénave, pérfshiré edhe rregulloret pér siguringé e té
dhénave;

¢) ndalon hyrjen né mjediset e kontrolluesit ose té pérpunuesit té t& dhénave té personave té
paautorizuar;

d) hyrja né té dhénat dhe programet béhet vetém nga personat e autorizuar,
dh) ndalon hyrjen né mjetet e arkivimit dhe pérdorimin e tyre nga persona té paautorizuar;
e) vénia né puné e pajisjeve té pérpunimit té té dhénave béhet vetém me autorizim dhe ¢do mjet
sigurohet me masa parandaluese ndaj vénies sé autorizuar né puné;

€) regjistron dhe dokumenton modifikimet, korrigjimet, fshirjet, transmetimet etj.

2/1. Kontrolluesi éshté i detyruar té dokumentojé masat tekniko-organizative té pérshtatura dhe
té zbatuara pér garantimin e mbrojtjes sé té dhénave personale, né pérputhje me ligjin dhe
rregullore té tjera.

3. Té dhénat e regjistruara nuk pérdoren pér géllime té ndryshme, gé nuk jané né pérputhje me
géllimin e grumbullimit. Ndalohet njohja ose ¢do pérpunim i té dhénave té regjistruara né dosje



pér njé géllim té ndryshém nga e drejta pér té hedhur té dhéna. Pérjashtohet nga ky rregull rasti
kur té dhénat pérdoren pér té garantuar siguriné kombétare, siguriné publike, parandalimin dhe
hetimin e kryerjes sé njé vepre penale, apo ndjekjen e autoréve té saj, ose pér shkelje té etikés
pér profesionet e rregulluara.

4. Dokumentacioni i té dhénave mbahet pér aq kohé sa éshté i nevojshém pér géllimin, pér té
cilin éshté grumbulluar.

5. Niveli i sigurisé duhet té jeté i pérshtatshém me natyrén e pérpunimit té té dhénave personale.
Rregulla té hollésishme pér sigurimin e té dhénave pércaktohen me vendim té komisionerit.
6. Procedurat e administrimit té regjistrimit té t€ dhénave, té hedhjes sé té dhénave, té pérpunimit
dhe nxjerrjes sé tyre pércaktohen me vendim té komisionerit.

Neni 28
Konfidencialiteti i té dhénave

Kontrolluesit, pérpunuesit dhe personat, gé vihen né dijeni me té dhénat e pérpunuara, gjaté
ushtrimit té funksioneve té tyre, detyrohen té ruajné konfidencialitetin dhe besueshmériné edhe
pas pérfundimit té funksionit. Kéto té dhéna nuk pérhapen, pérvec rasteve té parashikuara me

ligj.

(Cdo person g€ vepron nén autoritetin e kontrolluesit, nuk duhet t’i pérpunojé té dhénat
personale, tek té cilat ka akses, pa autorizimin e kontrolluesit, pérvegse kur detyrohet me ligj.

KREU V1lI
KOMISIONERI PER MBROJTJEN E TE DHENAVE PERSONALE

Neni 29
Komisioneri

1. Komisioneri pér mbrojtjen e té dhénave personale éshté autoriteti pérgjegjés i pavarur, gé
mbiké&gyr dhe monitoron, né pérputhje me ligjin, mbrojtjen e té¢ dhénave personale, duke
respektuar e garantuar té drejtat dhe lirité themelore té njeriut.

2. Komisioneri éshté person juridik publik.

3. Informacioni i siguruar nga komisioneri, gjaté ushtrimit té detyrés, pérdoret vetém pér géllime
mbikéqyrjeje, né pérputhje me legjislacionin pér mbrojtjen e té dhénave personale. Komisioneri
éshté i detyruar té ruajé konfidencialitetin e té dhénave edhe pas mbarimit té detyrés.



Neni 30

Té drejtat
1. Komisioneri ka kéto té drejta:
a) kryen hetim administrativ dhe ka té drejtén e aksesit né pérpunimet e té dhénave personale, si
dhe ka té drejté t& mbledhé té gjithé informacionin e nevojshém pér pérmbushjen e detyrave té
mbikéqyrjes;
b) urdhéron bllokimin, fshirjen, shkatérrimin ose pezullon pérpunimin e paligjshém té té dhénave
personale;
c) jep udhézime pérpara se pérpunimet té kryhen dhe siguron publikimin e tyre.
2. Komisioneri, né rast shkeljesh serioze, té pérséritura ose té géllimshme té ligjit nga njé
kontrollues ose pérpunues, vecanérisht né rastet e pérséritura té moszbatimit té rekomandimeve
té tij, vepron sipas nenit 39 té kétij ligji dhe e denoncon publikisht ose e raporton ¢éshtjen né
Kuvend dhe né Késhillin e Ministrave.
2/1. Pér rastet qé shkelja pérbén vepér penale, bén kallézimin pérkatés.

Neni 31
Pérgjegjésité

1. Komisioneri shté pérgjegjés pér:

a) dhénien e mendimeve pér projekt-aktet, ligjore dhe nénligjore, gé kané té béjné me té dhénat
personale, si dhe projektet gé kérkohen té zbatohen nga kontrolluesit vetém apo né bashképunim
me té tjeré;

a/l) dhénien e rekomandimeve pér zbatimin e kérkesave té ligjit pér mbrojtjen e té dhénave
personale dhe siguron publikimin e tyre;

b) dhénien e autorizimit, né raste té vecanta, pér pérdorimin e té dhénave personale pér géllime
jo té pércaktuara né grumbullimin e tyre, duke respektuar parimet e nenit 5 té kétij ligji;
c) dhénien e autorizimit pér transferimin ndérkombétar té té dhénave personale, né pérputhje me
nenin 9 té kétij ligji;

¢) nxjerrjen e udhézimeve, ku pércaktohet koha e mbajtjes sé té dhénave personale, sipas géllimit
té tyre, né veprimtariné e sektoréve té vecanté;

d) sigurimin e sé drejtés sé informimit dhe té ushtrimit t€ sé drejtés sé korrigjimit e té
pérditésimit té té dhénave;

dh) dhénien e autorizimit pér pérdorimin e té dhénave sensitive, né pérputhje me shkronjén "c" té
pikés 2 té nenit 7 té kétij ligji;

e) kontrollimin e pérpunimit té t& dhénave, né pérputhje me ligjin, kryesisht ose me kérkesé té
njé personi edhe, kur njé pérpunim i tillé éshté i pérjashtuar nga e drejta e informacionit dhe
vénien né dijeni té personit se kontrolli éshté kryer, si dhe verifikimin nése procesi éshté i
ligjshém ose jo;



€) zgjidhjen e ankimeve té subjektit té t¢ dhénave pér mbrojtjen e té drejtave dhe té lirive té tij,
pér pérpunimet e té dhénave personale dhe vénien e tij né dijeni pér zgjidhjen e ankesés sé
paragitur;

f) nxjerrjen e udhézimeve pér marrjen e masave té sigurisé né veprimtariné e sektoréve té
vecante;

g) kontrollin e zbatimit té gjobave;

gj) nxitlen e kontrolluesit pér hartimin e kodeve té etikés dhe vlerésimin e tyre;
h) publikimin dhe shpjegimin e té drejtave pér mbrojtjen e té dhénave dhe publikimin
periodikisht té veprimtarive té zhvilluara prej tij;

i) bashképunimin me autoritetet mbikéqyrése pér t€ dhénat personale té shteteve té huaja, pér
mbrojtjen e té drejtave té individéve rezidenté né kéto shtete;

j) pérfagésimin e autoritetit mbikéqyrés né fushén e mbrojtjes sé té dhénave personale né
veprimtarité kombétare dhe ndérkombétare;

k) ushtrimin e detyrave té tjera ligjore.

2. Komisioneri krijon njé regjistér pér dokumentimin e té gjitha njoftimeve dhe autorizimeve, gé
ai kryen né ushtrim té kompetencave té tij, né fushén e mbrojtjes sé té dhénave personale.
3. Komisioneri paraget raport vjetor pérpara Kuvendit dhe raporton pérpara tij sa heré i kérkohet.
Gjithashtu, ai mund t'i kérkojé Kuvendit té dégjohet pér céshtje gé i ¢mon té réndésishme.

Neni 32
Detyrimi pér bashké&punim

1. Institucionet publike dhe private bashképunojné me komisionerin, duke i siguruar té gjithé
informacionin gé ai kérkon pér pérmbushjen e detyrave, si dhe e njoftojné até pér zbatimin e
rekomandimeve té dhéna menjéheré pas mbarimit té afatit té€ caktuar pér kryerjen e tyre.
2. Komisioneri ka akses né sistemin e kompjuterave, né sistemet e arkivimit, gé kryejné
pérpunimin e té dhénave personale dhe né té gjithé dokumentacionin, gé lidhet me pérpunimin
dhe transferimin e tyre, pér ushtrimin e té drejtave dhe té detyrave gé i jané ngarkuar me ligj.

Neni 33
Zgjedhja dhe géndrimi né detyré
Komisioneri zgjidhet nga Kuvendi, me propozimin e Késhillit t&¢ Ministrave, pér njé mandat 5-

vjecar, me té drejté rizgjedhjeje.

Neni 34
Papajtueshméria e funksionit



Funksioni i komisionerit éshté i papajtueshém me ¢do funksion tjetér shtetéror, me anétarésimin
né partité politike dhe pjesémarrjen né veprimtarité e tyre, si dhe me ¢do veprimtari tjetér
fitimprurése, me pérjashtim té mésimdhénies.

Neni 35
Kriteret pér t'u zgjedhur

Komisioner mund té zgjidhet shtetasi shgiptar, gé plotéson kushtet e méposhtme:
a) ka arsim té larté juridik;

b) ka njohuri dhe veprimtari té shquara né fushén e té drejtave dhe lirive themelore té njeriut;
c) shquhet pér aftési profesionale dhe figuré té pastér etiko-morale;

¢) ka vjetérsi pune né profesionin e juristit jo mé pak se 10 vjet;

d) nuk éshté dénuar me vendim té formés sé preré pér kryerjen e njé vepre penale;

dh) nuk éshté larguar nga puna ose shérbimi civil me masé disiplinore.

Neni 36
Mbarimi i mandatit

1. Mandati i komisionerit mbaron para kohe kur:

a) dénohet nga gjykata me vendim té formés sé preré pér kryerjen e njé vepre penale;

b) nuk paragitet pa arsye né detyré pér mé shumé se 1 muaj;

c) jep doréhegjen;

¢) deklarohet i paafté me vendim gjykate té formés sé preré.

2. Komisioneri mund té shkarkohet nga Kuvendi:

a) pér shkelje té dispozitave té kétij ligji apo akteve té tjera ligjore;

b) kur kryen veprimtari, gé krijon konflikt interesash;

c) kur zbulohen raste té papajtueshmérisé sé funksionit té tij.

3. Né rast se vendi i komisionerit mbetet vakant, Késhilli i Ministrave, brenda 15 ditéve, i
propozon Kuvendit kandidaturén e re. Kuvendi zgjedh komisionerin brenda 15 ditéve nga
paragitja e kandidaturés.

Neni 37
Zyra e komisionerit

Kuvendi vendos pér pagén e komisionerit, strukturén organizative dhe klasifikimin e pagave pér



punonjésit e zyrés sé komisionerit pér mbrojtjen e té dhénave personale. Punonjésit e késaj zyre
gézojné statusin e népunésit civil.

Neni 38
Buxheti

Komisioneri ka buxhetin e vet té pavarur, i cili financohet nga Buxheti i Shtetit dhe donatoré, té
cilét nuk paragesin konflikt interesi. Administrimi i kétyre donacioneve béhet sipas
marréveshjeve me donatorét dhe legjislacionin shqiptar né fuqi.

Neni 38/a
Publikimi

1. Udhézimet, vendimet e Komisionerit, me pérjashtim té atyre té dhéna né zbatim té shkronjés
“b” t€ nenit 30 dhe t€ nenit 39 té kétij ligji, botohen né Fletoren Zyrtare.
2. Raporti vjetor dhe raportet e veganta béhen publike.

KREU IX
SANKSIONE ADMINISTRATIVE

Neni 39
Kundérvajtjet administrative

1. Rastet e pérpunimit té té dhénave né kundérshtim me dispozitat e kétij ligji kur nuk pérbéjné
kundérvajtje penale pérbéjné kundérvajtje administrative dhe dénohen me gjobé, si mé poshté:
a) kontrolluesit, gé pérdorin t& dhéna personale né kundérshtim me kreun Il "Pérpunimi i té
dhénave personale”, dénohen me 10 000 deri né 500 000 leké;

a/l) kontrolluesit, qé pérdorin t€ dhéna personale né kundérshtim me kreun III, “Pérpunimi 1
vecant€ 1 t€ dhénave”, dénohen me 15 000 deri n€ 200 000 leké;

b) kontrolluesit, gé nuk pérmbushin detyrimin pér té informuar, té pércaktuar né nenin 18 té kétij
ligji, dénohen me 10 000 deri né 300 000 leké;

c) kontrolluesit, gé nuk pérmbushin detyrimin pér té korrigjuar ose fshiré té dhénat, té pércaktuar
né nenin 19 té kétij ligji, dénohen me 15 000 deri né 300 000 leké;

¢) kontrolluesit ose pérpunuesit, qé nuk zbatojné detyrimet e pércaktuara né nenin 20 té kétij
ligji, dénohen me 10 000 deri né 300 000 leké;

d) kontrolluesit, gé nuk pérmbushin detyrimin pér té njoftuar, sipas pércaktimit né nenin 21 té
kétij ligji, dénohen me 10 000 deri né 500 000 leké;



dh) kontrolluesit ose pérpunuesit, gé nuk marrin masat e sigurisé sé té dhénave dhe nuk zbatojné
detyrimin pér ruajtjen e konfidencialitetit, té pércaktuara pérkatésisht né nenet 27 dhe 28 té kétij
ligji, dénohen me nga 10 000 deri né 150 000 leké;

dh/1) kontrolluesit dhe pérpunuesit, gé veprojné né kundérshtim me pikén 2 té nenit 32 té kétij
ligji, dénohen me 100 000 deri né 1 000 000 leké.

2. Personat juridiké, pér kundérvajtjet e mésipérme, dénohen me dyfishin e gjobés sé pércaktuar
né pikén 1 té kétij neni.

3. Maksimumi i gjobés dyfishohet né rastin kur veprohet né kundérshtim me pikén 2 té nenit 16
té kétij ligji dhe kur té dhénat pérpunohen pa autorizim, sipas shkronjés "b" té pikés 1 té nenit 31
té kétij ligji.

4. Gjobat vendosen nga Komisioneri, kur vérehet se jané shkelur detyrimet e pércaktuara né ligj.

Neni 40
Ankimi

Ndaj dénimit administrativ me gjobé béhet ankim né gjykaté né afatet dhe sipas procedurave gé
rregullojné gjykimin administrativ.

Neni 41
Ekzekutimi i gjobave

1. Gjobat paguhen nga kundérvajtési jo mé voné se 30 dité nga komunikimi i tyre.
Me kalimin e kétij afati, vendimi i dhéné shndérrohet né titull ekzekutiv dhe ekzekutohet né
ményré té detyrueshme nga zyra e pérmbarimit, me kérkesé té komisionerit.

2. Gjobat arkétohen né Buxhetin e Shtetit.

KREU X
DISPOZITA TE FUNDIT

Neni 42
Aktet nénligjore

Ngarkohet Késhilli i Ministrave té nxjerré aktet nénligjore né zbatim té neneve 7, 8 e 21 té kétij
ligji.

Neni 43
Shfuqgizime

Ligji nr.8517, daté 22.7.1999 "Pér mbrojtjen e té dhénave personale™, shfugizohet.



Neni 44
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

Shpallur me dekretin nr.5671, daté 21.03.2008 dhe nr.7451, daté 08.05.2012 té Presidentit
té Republikés sé Shqipérisé,

Bamir Topi



